
Ludun----qudas tu asang

Atikisang sak gai dadasun sak qugas
tunkasuling munhan Taitu tu Sulaiaz
asang tantungu i maitastulumaq, ihan i
kasuling, qudas tu mata gai sadu i lutun
mapatnu a ima taqu zaku tu: ita mita
maiasang.

Kamamadaingin sak gai taiquaqg nak
tama tu: asa sak malavi su ganup, malhaqu.”
Binanauaz tu uvaz aupa, musasu tu
isnanavanang qai, saumadaing niang
mailavi.

Haip tu talabal tu ail-uan, muskun i
Qaisul tugas, Salizan tugas, Buag tugas
papat sam bunun sin duma siduq tu
taisan, maisna Nantu tu Tutungpu, vau tu
ganian a inudadanan, mintasal 1 Kalingku
tu Takluk Lamungan asang.

Aupa tinbabulu tu namalavi gai, haiza
kapisingan tu: duq namavai a tamasaz?
maupatapun tu malavi tutupa!

Ludun--tutuza tu manauaz, madagvas
a lukis, mahansum a hivhiv,s anzaikuzaiku
a dan-mananakis, mantataluq, mubabalat,
haizang 1 patinhaha is-ang tu tunuq sin
kalapatan. Mudadan gai mintun i sagsial,
muluslus, tunbiskav, kapakapa, masagbit
a bantas, mazaingu a lutbu, masaugbung
a inama, vau gai sagbit daingaz, mintunin
mazang i natinbusqit a kanum sumbang,

asin tatangis. Qaitu mal-u tu tikis, sidaingang
sumbang, sadu 1 ludun, sadu 1 Iuhum, tai-
hivhivun 1 luvluv, gai, tis-uka a kaupakaupa
tu kaipanuan sin sagbit.

Haiza a vaivi sidug tu taisan tupa tu
nasiata kinkinuz ku mudadan, aupa sadu
dau inak is-udadan gai maqundug.
Manahip a is-ang tan-a, miliskin tu: tuza
tu bunun sak i maqunduq masial
mudadan ihan ludun, mamantuk tu
maipasilabut i madadaingaz tu kaisanbu-
tan. Man-uninang qudas sin madadaingaz,
tutikis bazbaz naita tu:sasaipukavang sam
ithan luduntun.

Minudadanin musaupa Kasin, Qasivanan,
Walavi, Tahun, Savig, Patungkan, maszang
tu manaskal a is-ang, maupinpun sinavan
1 tastas a kaupakaupa tu danungdung sin
kaipus-uan, minnas-ak mintaisqang a is-
ang, masial sumbang.

Zaku tu munhan ludun gai mazang i
paitilain mulumaqg tu uka kaipisingan, uka
iliskinan tu nasinapun i tumaz, nakalatun i
Ivut, nasipbatan i vini, natiszagan i padan,
namuqalgal han kalapatan...... Munhan
ludun gai uka kaikaz-avan, mazang i
haiza qudas sin madadaingaz anpasdu,
ilumagin muskun makutaku maun gaising,
muskun pagagainan, ta-aza naita pasibut-
but, malastabang, pisdaidaz......

Sai-itain, kaindapanin, sinumbangin,

nipun sia qudas madas zaku munludun
mulumaqg gai tu mazang sailumaqin.

